
	     1. ՀՀ տարածքային կառավարման և ենթակառուցվածքների                նախարարություն
	27.09.2021թ.

	
	NԳՍ/21.1/25073-2021

	Հանձնարարվել է նախագծին սահմանված կարգով ընթացք տալ:
Միաժամանակ առաջարկվել է «Հայաստանի Հանրապետության 2020 թվականի սեպտեմբերի 10-ի N1521-Ա որոշման մեջ փոփոխություններ և լրացումներ կատարելու և գույք ամրացնելու մասին» Կառավարության որոշման նախագծի (այսուհետ՝ Նախագիծ) 5-րդ կետը հանել, քանի որ վերջինիս բովանդակությունը 1-ին կետում ներառված է, ինչպես նաև Նախագիծը վարչապետի աշխատակազմ ներկայացնելիս Նախագծի հիմնավորումը ներկայացնել Նախագծից և հավելվածից առանձին ֆայլով:
	Ընդունվել է, Նախագծի 5-րդ կետը հանվել է, ինչպես նաև Նախագծի հիմնավորումը նախագծից և հավելվածից առանձնացվել է։  

	     2. ՀՀ ֆինանսների նախարարություն
	29.09.2021թ.

	
	N01/8-2/15652-2021

	1.Նախագծով նախատեսվում է Հայաստանի Հանրապետության կառավարության 2020 թվականի սեպտեմբերի 10-ի N1521-Ա որոշման մեջ լրացնել կետ, որով Հայաստանի Հանրապետության սեփականությունը հանդիսացող գույքը կամրացվի «Ստարտափ Արմենիա» հիմնադրամին՝ համաձայն N4 հավելվածի: Այս կապակցությամբ հիմք ընդունելով «Հիմնադրամների մասին» ՀՀ օրենքի 8-րդ հոդվածում առկա կարգավորումները՝ առաջարկում ենք Նախագծի 1-ին կետը խմբագրել և հավելվածում նշված գույքը հիմնադրամին տրամադրել անհատույց և անժամկետ օգտագործման իրավունքով՝ ըստ այդմ խմբագրելով նաև վերնագիրը:
	1. Չի ընդունվել,
նմանատիպ գույքը Պետական գույքի կառավարման կոմիտեի հաշվեկշիռ ընդունելը և այլ սուբյեկտի կողմից անհատույց շահագործելը համարվել է ոչ նպատակահարմար։

	      2. Նախագծի 1-ին և 5-րդ կետերն անհրաժեշտ է համապատասխանեցնել «Նորմատիվ իրավական ակտերի մասին» օրենքի 33-րդ հոդվածի դրույթներին՝ «ավելացնել» բառերը փոխարինելով «լրացնել» բառերով:
	Ընդունվել է Նախագիծը լրամշակվել է և 5-րդ կետը հանվել է, սակայն առաջարկվող փոփոխությունը կատարվել է նախագծի 1-ին կետում։ 

	      3.  ՀՀ էկոնոմիկայի նախարարություն
	 29.09.2021թ.

	
	N01/14126-2021

	       1.   Նախագծի նախաբանում առաջարկում ենք հղում կատարել այն իրավական ակտին, որի համաձայն գույք է ամրացվելու։
	1. Ընդունվել է, Նախագծի նախաբանը խմբագրվել է։

	 2. Նախագծի համարակալումն առաջարկում ենք համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին։
	2. Ընդունվել է,                   Նախագծի համարակալումը համապատասխանեցվել է «Նորմատիվ իրավական ակտերի մասին» ՀՀ օրենքի         14-րդ հոդվածի պահանջներին։

	     3.    Նախագծի 3-րդ կետի 3-րդ ենթակետում ««Սամսունգ» բառերով» բառերն առաջարկում ենք փոխարինել ««Սամսունգ» բառով» բառերով։
	3.Ընդունվել է, Նախագծի 3-րդ կետի 3)-րդ ենթակետը խմբագրվել է։

	 4.    Նախագծի 3-րդ կետի 4-րդ ենթակետով նախատեսված փոփոխությունը լրամշակման կարիք ունի, համաձայն «Նորմատիվ իրավական ակտերի մասին» օրենքի 33-րդ հոդվածում «սյունակում» փոփոխություն չի նախատեսվում։
	4. Չի ընդունվել
Նշված սյունակում գույքի քանակը նշված է եղել 2, սակայն գույքի ուսումնասիրության արդյունքում պարզվել է, որ առկա է նման տեսակի 1 միավոր գույք, որից ելնելով անհրաժեշտություն է առաջացել գույքի քանակը սահմանել 1։

	5.    Նախագծի 5-րդ կետն առաջարկում ենք շարադրել հետևյալ խմբագրությամբ․ 
«5․ Որոշումը լրացնել նոր N4 հավելվածով՝ համաձայն հավելվածի։» համապատասխանաբար խմբագրել նաև հավելվածի աջ անկյունի վավերապայմանները։
	Չի ընդունվել,
 ՀՀ տարածքային կառավարման և ենթակառուցվածքների նախարարության առաջարկության արդյունքում նախագծի 5-րդ կետը հանվել է։

	    4. ՀՀ կրթության, գիտության և մշակույթի և սպորտի  նախարարություն
	17.09.2021թ.

	
	    N01/20.2/20778-2021

	       Առաջարկություններ և դիտողություններ չունի

	    5. ՀՀ վարչապետի աշխատակազմի գործերի կառավարչություն
	27.10.2021թ.

	
	  N02/16.3/37082-2021

	1.Նախագծի 1-ին կետի 3-րդ ենթակետի «ա» պարբերությամբ որոշման N3 հավելվածի ցանկից չեն կարող հանվել ցանկի 11-րդ և 12-րդ տողերում նշված գույքային միավորները, քանի որ դրանք՝ հանդիսանալով ՀՀ սեփականություն, նախապես պետք է հաշվառվեն ՀՀ ՏԿԵՆ պետական գույքի կառավարման կոմիտեի հաշվեկշռում, այնուհետև միայն տնօրինվեն, այսինքն, 11-րդ և 12-րդ տողերում նշված գույքային միավորները դուրս գրվեն՝ որպես հետագա օգտագործման համար ոչ պիտանի:
	Չի ընդունվել
Քանի որ գույքը փաստացի առկա չի, այն չի կարող հանձնվել Կոմիտեին՝ հետագայում դուրս գրելու նպատակով։ 

	2.Նախագծի 1-ին կետի 3-րդ ենթակետի «բ», «գ», «դ» պարբերություններում, ինչպես նաև 5-րդ և 6-րդ ենթակետերում նշված փոխարինումները հնարավոր է իրականացնել միայն այն դեպքում, եթե դրանց արդյունքում չի փոփոխվում ցանկի համապատասխան տողերում նշված գույքային միավորների արժեքները, հակառակ դեպքում անհրաժեշտ է կատարել նաև դրանց փոփոխությունները: 
	Ընդունվել է
Նախագծով նախատեսվում է փոխել միայն գույքի անվանումները։

	3.Նախագծի 1-ին կետի 3-րդ ենթակետի «դ» պարբերությունում 54-րդ կետում՝ 106,020.00 արտահայտության փոխարեն նշել 53,010.00:
	Ընդունվել է
Նախագծի 1-ին կետի  3-րդ ենթակետի «դ» պարբերությամբ՝ Որոշմամբ հաստատված 3-րդ հավելվածի 54-րդ կետը շարադրվել է նոր խմբագրությամբ։

	4.Նախագծի 1-ին կետի 4-րդ ենթակետով առաջարկվող՝ նոր 54.1. կետում 106,020.00 և 39,000.00 արտահայտությունների փոխարեն նշել համապատասխանաբար 53,010.00 և 19,500.00(մեկ միավորին համապատասխան): 
	Ընդունվել է
Նախագծում կատարվել է համապատասխան փոփոխություն։

	    6. ՀՀ վարչապետի աշխատակազմի գործերի կառավարչություն
	24.02.2022թ.

	
	   N02/16.3/2593-2022

	Անհրաժեշտ ենք համարում նշել, որ ՀՀ ՏԿԵՆ պետական գույքի կառավարման կոմիտեի գրության մեջ «հավելված 3-ի 11-րդ և 12-րդ տողերում նշված գույքի կաշեպատումները թափվել են» արտահայտությունը տարաբնույթ մեկնաբանության տեղ է տվել, քանի որ արդեն իսկ տարակուսելի է այն փաստը, որ գրասեղանի մակերեսի կաշեպատումը կարող է հանդես գալ որպես առանձին գույքային միավոր, և մաշված լինելով՝ թափվել:
Այդուհանդերձ, հաշվի առնելով ՀՀ տարածքային կառավարման և ենթակառուցվածքների նախարարի գրությանը կից ներկայացված պարզաբանումը և քաղվածքում նշված փաստերը` հայտնում ենք, որ աշխատակազմի գործերի կառավարչությունը «ՀՀ կառավարության 2020թվականի սեպտեմբերի 10-ի թիվ 1521-Ա որոշման մեջ փոփոխություններ և լրացումներ կատարելու և գույք ամրացնելու մասին» ՀՀ կառավարության որոշման նախագծի վերաբերյալ սկզբունքային առարկություններ չունի:
	Ընդունվել է ի գիտություն։



